
Dispensasjonssak - endring av løyve med dispensasjon frå LNFR Eknes Karosseri - gbnr 

196/111 Midtgård  

 

Vedlegg: 

196-111 dispvedtak 2012 

196-111 godkj teikning 

196-111 ny teikning 

 

Rådmannen sitt framlegg til vedtak: 

 
Kommunen avslår søknad om dispensasjon frå plan- og bygningslova §11-6 (LNFR-føremålet i 

kommuneplanen) for endring av rammeløyve, med heimel i pbl § 19-2 og grunngjeving i 

saksvurderinga nedanfor. 

Spørsmålet om vidare utbygging må avklarast gjennom regulering 

 

Framlegg frå Plan- og miljøutvalet - 05.03.2014: 

Fellesframlegg: 

1.) 

PMU ser søknaden frå Eknes karosseri om endring av rammeløyvet dei fekk innvilga i PMU 28.mars 

2012 som ei mindre endring.  Det vert difor gjeve løyve til denne endringa og vi viser til grunngjeving 

i vedtak 28.mars 2012. 

2.) 

Dersom det kjem søknad om utviding utover tomtegrensa, må dette avklarast gjennom 

reguleringsplan. 

 

Saksopplysningar: 



 

 

 

·  Saka skal avgjerast i Plan- og miljøutvalet 

Bakgrunn 

Situasjonsplan ny søknad, med 3D-ill.  

Situasjonsplan godkjent, med 3D-illustrasjonar 

 
 

 
 

 
 

 

Her er lenke til saka med tilgang til alle (offentlege) dokumentpostar i Lindås Kommune sitt e-innsyn: 

 http://85.200.246.205/eInnsyn/journalpost/Sak?sakId=24936  (etter 1.4.2013) 

 http://85.200.246.205/eInnsyn/journalpost/Sak?sakId=17983   (før 1.4.2013) 

 



 

 

 

Saksutgreiing: 

Saka gjeld søknad om utviding av bygg i forhold til gjeldande rammeløyve med dispensasjon. 

Tiltakshavar er Eknes Karosseri AS. Ansvarleg søkar er Helgesen-tekniske-bygg AS (Htb). 

 

Historikk: 

28.03.2012: PM godkjenner søknad om dispensasjon for utviding av næringsbygg i LNF 

08.10.2013  Htb søker om endring av løyve med ny dispensasjonssøknad 

14.11.2013  Lindås kommune viser i brev til PM-vedtaket og krev reguleringsplan 

04.12.2013  Htb opprettheld søknaden om dispensasjon og kjem med  

tilleggsopplysningar til søknaden. 

   

Vedtak, plan- og miljøutvalet 28.03.2012: 

     «Med heimel i pbl § 19-2 vert det gjeve dispensasjon frå kommuneplanen med føresegner slik 

at det kan etablerast takoverbygd uteplass på sørsida av eksisterande bygg (carport), 

opparbeiding av utomhusanlegg og oppføring av nytt verkstad/garasjebygg. Grunngjevinga går 

fram av saksutgreiinga. Det kan ikkje påreknast at det seinare vert gjeve fleire dispensasjonar 

utover det som her vert gjeve.» 

(Understrekinga av siste setning er gjort i denne nye saka). 

 

Søknaden om dispensasjon, datert 08.10.2013, stempla motteken 31.10.2013:           

 

 

 

 

 
 Tillegg til dispensasjonssøknad, datert 04.12.2013: 



 

 

 



 

 

 
Kommentar:  

Det er godkjent ein overbygd vaskeplass og eit verkstadbygg på ca 15 x 25 m = 375 m2 

I den nye søknaden er breidda på bygget auka med 3m til ca 18 x 25 m = 450 m2, ein auke på rundt 

75 m2.  

 

Det som talar for dispensasjon er at endringa isolert sett er lita. I handsaminga av søknad om 

vaskeplass og verkstadbygg vart det i vedtaket frå Plan- og miljøutvalet uttrykkeleg sagt at «Det kan 

ikkje påreknast at det seinare vert gjeve fleire dispensasjonar utover det som her vert gjeve». På 

bakgrunn av dette meiner administrasjonen at det ikkje er grunnlag for å gje fleire dispensasjonar 

her, og at vidare utbygging på eigedommen bør skje gjennom ein planprosess. Administrasjonen er 

ikkje samd i søkar sine argument for utbygging gjennom dispensasjon. Dispensasjon vil vere ein 

snarveg til utbygging og vil gje tiltakshavar ein forenkla saksgang i forhold til andre utbyggingar, der 

eigarane har måtta utarbeida reguleringsplanar. Regulering av eigedommen vil vere positivt ved at 

ein får ein planprosess som sikrar dei interesser som er i området, og vil vere til fordel for tiltakshavar 

for ein eventuell vidare utbygging og utnytting av næringsareala på omsøkte eigedom.   

 

Administrasjonen meiner at ein i denne saka ikkje berre kan sjå isolert på omsøkte tiltak, men at ein 

også i dispensasjonsvurderinga må ta omsyn til tidlegare dispensasjonar/ byggeløyve og kva 

presedens dispensasjon i denne saka kan få for framtidige tiltak. 

 

Forholdet til naboar: 

Dispensasjonssøknaden er nabovarsla. Ingen merknader er registrert. 

 

Andre styresmakter: 

Statens vegvesen har godkjent dispensasjonssøknad frå veglova, med redusert avstand til 

europavegen. 

 

Dispensasjonsvurdering: 

Etter § 19-2 i plan- og bygningslova (pbl), kan kommunen gje varig eller mellombels dispensasjon frå 

føresegner fastsett i eller i medhald av pbl. Dispensasjon kan ikkje gjevast dersom omsyna bak 

føresegnene det vert dispensert frå eller omsyna i føremålsføresegnene i lova vert vesentleg sett til 

side. Fordelane ved å gje dispensasjon må etter ei samla vurdering vera klart større enn ulempene. 

Det skal leggast særleg vekt på verknader for helse, miljø, tryggleik og tilgjenge. Kommunen bør ikkje 



 

 

dispensera når ei direkte berørt statleg eller regional styresmakt har uttalt seg negativt om 

dispensasjonssøknaden.  

 

Fordelar: 

·  Dispensasjon vil vera tids- og kostnadsbesparande for utbyggar. 

 

Ulemper: 

·  Tiltaket er i strid med arealbruk i kommuneplanen, som er LNFR 

·  Søknaden er i strid med plan- og miljøutvalet sitt vedtak frå  2012,  

om ikkje å gje ytterlegare dispensasjon 

·  Endra arealbruk bør ikkje tillatast i form av dispensasjon,  

men gjennom utarbeiding av reguleringsplan for arealet. 

 

Konklusjon: 

Vert det gjeve løyve i denne saka, kan det skapa uheldig presedens for framtidig handsaming av 

dispensasjonssøknader. Administrasjonen meiner at søknaden har vesentlege ulemper, og at 

godkjenning av søknaden kan skapa uheldig presedens eller på anna måte svekka kommuneplanen 

som styringsreiskap. Administrasjonen konkluderer difor etter ei samla vurdering med at fordelane 

ikkje er større enn ulempene, jf. kravet i plan- og bygningslova § 19-2 for å gje dispensasjon.  

Etter administrasjonen si vurdering er det overvekt av moment som talar mot å gje dispensasjon. 

Den utbygginga som er skissert krev regulering. Dersom utvalet likevel vil gje dispensasjon, mot 

rådmannen si tilråding, må dispensasjonssøknaden først sendast på høyring.   

 

Gebyr.   

Gebyr for sakshandsaming vert fastsett i samsvar med kommunen sitt gebyrregulativ. Faktura vert 

sendt til tiltakshavar. 

C.4.1    Dispensasjonsvurdering   7.500,- 

 

 

 

 

Plan- og miljøutvalet - 25/14 

 

PM - behandling: 
Handsaming i Plan- og miljøutvalet - 05.03.2014: 

Fellesframlegget vart røysta over punkt for punkt: 

pkt 1):  Vart samrøystes vedteke. 

pkt 2): Framlegget fekk 3 røyster og fall (Sæbjørg Hageberg Kjeka-Krf, Alf Angelskår-Krf og Jan Erik 

Hope H) 

 

 

PM - vedtak: 
Vedtak i Plan- og miljøutvalet - 05.03.2014: 

PMU ser søknaden frå Eknes karosseri om endring av rammeløyvet dei fekk innvilga i PMU 28.mars 

2012 som ei mindre endring.  Det vert difor gjeve løyve til denne endringa og vi viser til grunngjeving 



 

 

i vedtak 28.mars 2012. 

 

 

 

 

 

 

 


